
Azərbaycan Respublikası 
Nazirlər Kabinetinin qərarı

Azərbaycan Respublikası Nazirlər 
Kabinetinin 2011-ci il 6 dekabr tarixli 
193 nömrəli Qərarı ilə təsdiq edilmiş 
“Azərbaycan Respublikası Gənclər və 
İdman Nazirliyinin strukturuna daxil olma-
yan tabeliyindəki qurumların Siyahısı”nda 
dəyişiklik edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublika-
sı Gənclər və İdman Nazirliyinin təklifinə 
əsasən Azərbaycan Respublikasının Nazirlər 
 Kabineti QƏRARA ALIR:

Azərbaycan Respublikası Nazirlər Kabi-
netinin 2011-ci il 6 dekabr tarixli 193 nömrəli 
Qərarı (Azərbaycan Respublikasının Qanun-

vericilik Toplusu, 2011, № 12, maddə 1242; 
2012, № 3, maddə 260; 2013, № 3, maddə 
346; 2016, № 1, maddə 181; Azərbaycan 
Respublikası Nazirlər Kabinetinin 2019-cu il 
10 yanvar tarixli 3 nömrəli Qərarı) ilə təsdiq 
edilmiş “Azərbaycan Respublikası Gənclər və 
İdman Nazirliyinin strukturuna daxil olmayan 
tabeliyindəki qurumların Siyahısı”nın  
“ll. Təsərrüfathesablı qurumlar” bölməsinin 
48-ci hissəsində “Respublika İdman Tibb, 
Diaqnostika və Reabilitasiya İnstitutu” sözləri 
“Milli İdman Tibb və Reabilitasiya İnstitutu” 
sözləri ilə əvəz edilsin.

Novruz MƏMMƏDOV  
Azərbaycan Respublikasının Baş Naziri

Azərbaycan Respublikası 
Nazirlər Kabinetinin qərarı

“Azərbaycan Respublikasında elektron 
imza və elektron sənədlə bağlı bəzi 
normativ hüquqi aktların təsdiq edilməsi 
haqqında” Azərbaycan Respublikası 
Nazirlər Kabinetinin 2006-cı il 28 yanvar 
tarixli 27 nömrəli Qərarında dəyişikliklər 
edilməsi barədə

“Azərbaycan Respublikası Prezidentinin 
2003-cü il 27 sentyabr tarixli 935 nömrəli 
Fərmanı ilə təsdiq edilmiş “Dövlət orqan-
larında, dövlət mülkiyyətində olan və pay-
larının (səhmlərinin) nəzarət zərfi dövlətə 
məxsus olan hüquqi şəxslərdə və büdcə 
təşkilatlarında kargüzarlığın aparılmasına 
dair Təlimat”da dəyişiklik edilməsi haqqın-
da” Azərbaycan Respublikası Prezidenti-
nin 2019-cu il 1 fevral tarixli 510 nömrəli 
Fərmanının 2.2-ci bəndinin icrasını təmin 
etmək məqsədilə Azərbaycan Respublikası-
nın Nazirlər Kabineti QƏRARA ALIR:

Azərbaycan Respublikası Nazirlər 
 Kabinetinin 2006-cı il 28 yanvar tarixli 27 
nömrəli Qərarı (Azərbaycan Respublikasının 
Qanunvericilik Toplusu, 2006, № 1, maddə 
56; 2008, № 1, maddə 39; 2014, № 6, 
maddə 747, № 9, maddə 1124; 2016, № 1, 
maddə 173; 2017, № 3, maddə 480; 2019, 
№ 1, maddə 158) ilə təsdiq edilmiş “Elektron 
sənədlərin mübadiləsi Qaydası”nda aşağıda-
kı dəyişikliklər edilsin:

1. 6.1-ci bənddə “elektron və ya kağız-
uçot jurnallarında aparılır” sözləri “elektron 
sənəd dövriyyəsi sistemi vasitəsilə həyata 
keçirilir” sözləri ilə əvəz edilsin.

2. 6.2-ci bənddə “elektron jurnallarda” 
sözləri “elektron sənəd dövriyyəsi sistemində” 
sözləri ilə əvəz edilsin.

3. 7.2-ci bənddən “müvafiq uçot jurnalları-
nın,” sözləri çıxarılsın.

Novruz MƏMMƏDOV  
Azərbaycan Respublikasının Baş Naziri

Azərbaycan Respublikası 
Nazirlər Kabinetinin qərarı

Samux rayon Əhmədbəyli kənd 
tam orta məktəbinə Azərbaycanın Milli 
Qəhrəmanı Eltun İsgəndərovun adının 
verilməsi haqqında

 
Azərbaycan Respublikası Konstitusiya-

sının 119-cu maddəsinin səkkizinci abzasını 
rəhbər tutaraq, Azərbaycanın Milli Qəhrəmanı 
Eltun Xaləddin oğlu İsgəndərovun adının 
əbədiləşdirilməsi məqsədilə Azərbaycan Res-
publikasının Nazirlər Kabineti QƏRARA ALIR:

1. Samux rayon Əhmədbəyli kənd 
tam orta məktəbinə Azərbaycanın Mil-
li Qəhrəmanı Eltun Xaləddin oğlu 
İsgəndərovun adı verilsin.

2. Azərbaycan Respublikasının Təhsil 
Nazirliyi və Samux Rayon İcra Hakimiyyəti bu 
Qərardan irəli gələn məsələləri həll etsinlər.

Novruz MƏMMƏDOV  
Azərbaycan Respublikasının Baş Naziri

“İdarəetmədə multikultural dəyərlər” 
mövzusunda elmi konfrans

ATMU-nun rektoru  İlham 
Mədətov bildirib ki, konf-
ransın keçirilməsində əsas 
məqsəd müasir dövrdə 
idarəetmənin multikultural 
inkişafı istiqamətində aparılan 
işlər çərçivəsində məhz multi-
kultural dəyərlərin mükəmməl 
modelinə nail olmaq, tətbiqi 
tədqiqatların təbliği mexaniz-
mini hazırlamaq, mədəni-etnik 
müxtəliflik amilinin dövlətçiliyin 
inkişafına xidmət üsulları-
nı müəyyənləşdirib həyata 
keçirməkdən ibarətdir. Rektor 
idarəetmənin çoxcəhətli prosesi 
əhatə etdiyini, cəmiyyətin bütün 
fəaliyyət dairəsi ilə əlaqəli ol-
duğunu dedi. Tədbirə ölkəmizin 
onlarla ali təhsil müəssisəsi 
nümayəndələrinin qatılması 
faktını yüksək dəyərləndirib.

ATMU-nun elm və  innovasiya 
şöbəsinin  müdiri, fizika- riyaziyyat 
elmləri namizədi, dosent 
Nəsirullah Nəsirli “Yeni əsrdə 
turizmin inkişaf istiqamətləri” 
adlı məruzəsində turizmin 
kütləvi və sosial kateqoriya kimi 
çoxsaylı faktorların təsiri ilə 
formalaşdığını, eyni zamanda, 
müasir dövrdə turizm baza-
rında tələbata təsir göstərən 
vacib amilləri qruplaşdırmaqla, 
təsnifat göstəricilərini diqqətə 
çatdırıb. Karyera və kommunika-
siya şöbəsinin müdiri Anar Emi-
nov “Ümummilli lider Heydər 
Əliyevin iqtisadi siyasətində 
multikultural dəyərlərin təhlili” 
adlı məruzəsində ulu öndərin 
nəzəri-metodoloji və praktiki 
əhəmiyyətli baxışlarına elmi 
baxımdan münasibət bildirib. 

“Azərbaycançılıq və mul-
tikultural dəyərlər”, “Turiz-
min inkişafında mədəni irsin 

rolu”, “Turizmin sosial-iqti-
sadi inkişafa təsiri”, “Müasir 
idarəetmənin inkişaf tendensi-
yaları” bölmələrində 52 məruzə 
dinlənilib.

ATMU-nun professoru 
Məhərrəm Zülfüqarlının “Kom-
munist rejimi daxilində milli 
dəyərlər uğrunda mübarizə”, 
AMEA-nın İqtisadiyyat İnistitu-
tunun aparıcı elmi işçisi Gülnar 
Səmədovanın “Azərbaycanda 
müalicəvi turizmin təhlili 
və qiymətləndirilməsi”, 
Azərbaycan Texniki Universite-
tinin müəllimi Axilles Talıbovun 
“Azərbaycan Respublikasın-
da turizm sahəsinin müasir 
inkişaf perspektivləri”, ”Xalq 
qəzeti”nin məsul katibi İlqar 
Rüstəmovun “Mətbuat azadlığı 
Azərbaycanda multikulturalizm 
siyasətinin mühüm amillərindən 
biri kimi”, Sumqayıt Dövlət 

Universitetinin əməkdaşları 
Jalə Fərhadova və Nərgiz 
Nəsirovanın “Qərbi Avropa 
ölkələrində multikulturalizm”, 
Azərbaycan Dövlət Rəssamlıq 
Akademiyasının magistrantı 
Emil Ağayevin “Altay Hacıyevin 
yaradıcılığında multikulturalizm 
ənənələri”, Azərbaycan Dövlət 
İqtisad Universitetinin əməkdaşı 
Elman Əzizovun “Müasir turizm 
sahəsinin davamlı inkişafının 
təmini məsələləri”, ATMU-nun 
əməkdaşı Emin Quliyevin “Tu-
rizm klasterlərinin sosial-iqtisadi 
inkişafa təsiri” adlı məruzələri 
iştirakçılar tərəfindən maraqla 
dinlənilib.

Konfrans yekun plenar iclas-
la başa çatıb.

Zərifə BƏŞİRQIZI, 
“Xalq qəzeti”

Gənclər cəmiyyətin aparıcı, avanqard 
qüvvəsidir. Bu gün Azərbaycan gəncləri 
ictimai həyatın bütün sahələrində aktiv 
fəaliyyəti ilə fərqlənir, siyasi, iqtisadi, 
humanitar və sosial tədbirlərin həyata 
keçirilməsində mühüm rol oynayırlar. 
Məhz həyata keçirilən uğurli dövlət 
siyasəti nəticəsində gənclər cəmiyyətin 
aparıcı qüvvəsinə çevrilmişdir. 

Bu, bir həqiqətdir ki, gənclərimizin 
bir fərd, əsl Azərbaycan vətəndaşı kimi 
formalaşmasında ümummilli lider 
Heydər Əliyevin danılmaz xidmətləri 
olmuşdur. Məhz ötən əsrin 70-80-
ci illərində ulu öndərin göstərişi ilə 
yüzlərlə azərbaycanlı gənc keçmiş 
SSRİ-nin aparıcı ali məktəblərinə 
müxtəlif ixtisaslar üzrə təhsil almağa 
göndərilmişdir. Həmin gənclər sonradan 
Vətənimizin inkişafı prosesində yaxın-
dan iştirak etmişlər. Ancaq SSRİ-nin 
dağılmasından sonra müstəqilliyini elan 
etmiş Azərbaycanda müşahidə edilmiş 
hakimiyyətsizlik, özbaşınalıq, anarxiya 
və xaos bütün sahələrdə olduğu kimi, 
gəncliyin də həyatında öz mənfi təsirini 
göstərmişdi. Ulu öndər Heydər Əliyevin 
xalqın təkidli xahişindən sonra siya-
si rəhbərliyə qayıdışı ilə ölkədə yeni 
reallığa uyğun gənclər siyasəti yürüdül-
müşdür. 

Heydər Əliyev ölkə rəhbəri kimi, 
ilk növbədə, gənclərin himayədarı 
olaraq sağlam düşüncəli yeni nəslin 
yetişdirilməsini dövlətin və cəmiyyətin 
mühüm vəzifəsi hesab edirdi. O, 
gənclərin ölkənin sosial-iqtisadi, ictimai-
siyasi və mədəni həyatında iştirakının 
təmin edilməsini vacib sayırdı. Bu 
məqsədlə imzaladığı fərmanla 1994-cü il 
iyulun 26-da Gənclər, İdman və Turizm 
Nazirliyi yaradıldı. 1995-ci ildə isə ulu 
öndər, Azərbaycan gənclərinin forumu-
nun keçirilməsi təşəbbüsünü irəli sürdü 

və 2 fevral 1996-cı il tarixdə müstəqil 
Azərbaycan gənclərinin ilk forumu 
keçirildi. Forumda Azərbaycan Res-
publikasının Prezidenti Heydər Əliyev 
şəxsən iştirak etdi. Bu da təsadüfi deyildi. 
Müdrik şəxsiyyət gəncliyi böyük qüvvə 
hesab edir və deyirdi ki, “gənclər bizim 
gələcəyimizdir”. 

Hüquqi və dünyəvi dövlət qurucu-
luğu prosesində, çoxşaxəli islahatların 
reallaşdırıldığı bir vaxtda gənclərin 
enerjisinə ehtiyac duyulduğunu düz-
gün qiymətləndirən ulu öndər müxtəlif 
illərdə gənclər siyasətinin ayrı-ayrı 
istiqamətləri üzrə mühüm sənədlər im-
zaladı. Ulu öndər Heydər Əliyev ölkədə 
gənclər siyasətinin düzgün aparılma-
sını çox vacib və önəmli hesab edərək 
söyləyirdi: “Mənim üçün ən əziz nemət 
Azərbaycanın uşaqlarıdır, Azərbaycanın 
gəncləridir. Çünki Azərbaycan  Prezidenti 
kimi mən də bu gün Azərbaycanın 
böyük gələcəyi haqqında düşünürəm. 
Azərbaycanın gələcəyi isə Azərbaycanın 
gənclərindən və uşaqlarından asılıdır”.

Bu gün gənc nəslin düzgün forma-
laşdırılması dövlət siyasətində mü-
hüm yer tutur. Əsası ümummilli lider 
Heydər Əliyev tərəfindən qoyulmuş 
dövlət gənclər siyasətinin Prezident 
İlham Əliyev tərəfindən uğurla davam 
etdirilməsinin nəticəsidir ki, bu gün 
Azərbaycan gəncləri bütün sahələrdə 
uğurla təmsil olunurlar. Ötən müddət 
ərzində bu istiqamətdə atılmış ad-
dımlar, görülmüş işlər bunun əyani 
sübutudur. Bu baxımdan Azərbaycan 
Gənclər Gününün 10 illiyi münasibətilə 
2007-ci ilin ölkəmizdə “Gənclər ili” 
kimi qeyd edilməsi olduqca əlamətdar 
olmuşdur. Bundan başqa, dövlət başçısı 
İlham Əliyev tərəfindən təsdiq edilmiş 
“Azərbaycan Gəncliyi Dövlət Proqramı” 
(2005-2009-cu illər) və “Azərbaycan 

Gəncliyi Dövlət Proqramı” (2011-2015-
ci illərdə), “Azərbaycan 2020: gələcəyə 
baxış” İnkişaf Konsepsiyası, “2015-
2025-ci illərdə Azərbaycan gənclərinin 
İnkişaf Strategiyası”, “Xüsusi istedada 
malik olan uşaqların (gənclərin) ya-
radıcılıq potensialının inkişafı üzrə 
Dövlət Proqramı (2006-2010-cu illər)”, 
“Azərbaycan Respublikasında texniki-
peşə təhsilinin inkişafı üzrə Dövlət 
Proqramı (2007- 2012-ci illər)”, “2005-
2015-ci illərdə futbolun inkişafına dair 
Dövlət Proqramı”, “2007-2013- cü 
illərdə Azərbaycanda şahmatın inkişaf 
etdirilməsinə dair Dövlət Proqramı” və 
bir sıra digər mühüm sənədlərin qəbul 
olunması və uğurla həyata keçirilməsi 
ölkəmizdə gənclərin potensialının inkişa-
fı, onların faydalı məşğulluğunun təmin 
edilməsi istiqamətində böyük əhəmiyyət 
kəsb edir. Dövlət gənclər siyasətində 
istedadlı gənclərin müəyyən edilməsinə, 
dəstəklənməsinə və inkişafına böyük 
diqqət ayrılır. Hazırda ölkəmizdə 200-dən 
artıq gənclər təşkilatı fəaliyyət göstərir. 
Azərbaycan gəncləri Avropa miqyasında, 
beynəlxalq qurumlarda təmsil olunurlar. 
Onlar beynəlxalq tribunalardan xalqımı-
zın haqq səsini dünyaya yayır, beynəlxalq 
ictimaiyyətin əsl həqiqəti bilməsi üçün 
var gücü ilə çalışırlar. 

Ölkəmizdə gənc nəslin 
problemlərinin həlli, onların cəmiyyət 
həyatında layiqli iştirakının təmin olun-
ması, milli-mənəvi dəyərlərə bağlılığının 
möhkəmləndirilməsi üçün də dövlət 
səviyyəsində bütün zəruri tədbirlər 
həyata keçirilir. “Bədən tərbiyəsi və 
idman haqqında”, “Gənclər siyasəti 
haqqında” qanunlar, habelə “Gənc ailə” 
proqramı, “Gənclərdə vətənpərvərlik və 
vətəndaşlıq hisslərinin yüksəldilməsi 
haqqında”, “İstedadlı yeniyetmələrin və 
yaradıcı gənclərin sosial, iqtisadi və s. 

problemlərinin həllinə yönəlmiş, onların 
öz qabiliyyətlərini inkişaf etdirmələrinə 
kömək edən Dövlət Proqramı”, “Ordudan 
tərxis olunmuş gənclərin məşğulluğu 
Dövlət Proqramı” da bu qəbildəndir. 
 Prezident İlham Əliyev tərəfindən 
2007-ci ilin “Gənclər ili” elan edilməsi 
gənclərə ölkə Prezidenti tərəfindən böyük 
önəm verilməsinin növbəti sübutudur. 

Gənclərin ailə-məişət problemlərinin 
həllini daim diqqətdə saxlayan Prezident 
İlham Əliyevin bu istiqamətdə həyata 
keçirdiyi siyasət yüksək dəyərləndirilir. 
Ölkə başçısının gənclərlə keçirdi-
yi görüşlərdə irəli sürülən təklif və 
təşəbbüslərin dəstəklənməsi, real həyatda 
həllini tapması onlara dövlət qayğısının 
ifadəsidir. 

Bu gün milli vətənpərvərlik 
Azərbaycanın hər bir vətəndaşının, hər 
bir gəncinin həyatının əsas prinsipidir. 
Baxmayaraq ki, 1994-cü ilin mayın-
da Ermənistanla Azərbaycan arasında 
atəşkəs əldə olunmuşdur, amma bununla 
yanaşı, ordumuz gücləndirilir və xalqımız 
torpaqlarımızın azad edilməsi üçün daim 
döyüşə hazırdır. O cümlədən, bu gün hər 
bir gənc Azərbaycanın Milli Ordusunda 
xidmət etməyi özü üçün şərəf hesab edir. 
Cari ilin fevral ayının 2-də Azərbaycan 
Gəncləri Gününə həsr olunmuş respubli-
ka toplantısında Prezident İlham Əliyev 
bununla bağlı demişdi: “Biz haqlı olaraq 
gənclərimizlə fəxr edə bilərik. Bizim 
gənclərimiz torpaq uğrunda, Vətən 
uğrunda vuruşurlar. Bizim şəhidlərimizin 
böyük əksəriyyəti gənclərimiz olubdur”. 

Bu gün 2 milyon 519 minlik gənclər 
ordusuna (14-29 yaşlılar nəzərdə tutulur) 
malik Azərbaycan dövləti gənclərlə işə 
verdiyi diqqət və bu sahədə apardığı 
səmərəli siyasətinə görə fərqlənir. Uğurla 
davam etdirilən siyasət gənclərimizin 
həm milli-mənəvi dəyərlər ruhunda, həm 
də çağdaş dünyanın tələblərinə uyğun 
olaraq, çevik və innovativ bacarıqla-
ra sahib bir fərd kimi formalaşmasına 
xidmət edir. Təsadüfi deyil ki, bu gün 
gənclərimiz hakimiyyətin bütün qolla-
rında aktiv şəkildə təmsil olunurlar və bu 
uğurlu prosesin bundan sonra da davam 
etdiriləcəyinə heç bir şübhə yoxdur.

Səbuhi MƏMMƏDOV, 
“Xalq qəzeti”

Transadriatik Qaz Boru 
Kəmərinin inşasına başlanma-
sı region üçün böyük əhəmiyyət 
kəsb edən hadisə idi. Çünki bu 
kəmər enerji təhlükəsizliyinin 
möhkəmləndirilməsinə və mənbələrin 
şaxələndirilməsinə ciddi dəstək 
verəcək. O, eyni zamanda, re-
gionda əməkdaşlıq körpülərini 
möhkəmləndirəcək, yüksək gəlirlər, 
firavanlıq, xeyir-bərəkət gətirəcək.

Xatırladaq ki, TAP layihəsində 
SOCAR (20 faiz), BP (20 faiz), “Snam 
S.p.A.” (20 faiz), “Fluxys” (19 faiz), 
“Enagas” (16 faiz) və “Axpo” (5 faiz) 
şirkətləri iştirak edir.

Cənub Qaz Dəhlizi layihəsinin 
bir hissəsi olan TAP kəməri ilə 
“Şahdəniz-2” layihəsi çərçivəsində 
hasil olunan qazın Avropaya nəqli 
nəzərdə tutulur. Bu boru kəməri 
Türkiyə-Yunanıstan sərhədindəki 
Kipoy ərazisində TANAP (Trans-
Anadolu) boru kəmərinə qoşulacaq 
və Yunanıstan, Albaniya və Adriatik 
dənizindən keçməklə Cənubi İtaliyaya 

qədər uzanacaq. “Şahdəniz” yatağın-
dan ilk Azərbaycan qazının 2020-ci 
ildə Avropaya çatdırılması planlaşdı-
rılır.

“Şahdəniz” konsorsiumu iki il 
ərzində müxtəlif seçim variantlarını 
nəzərdən keçirdikdən sonra 2013-cü 
il iyunun 28-də TAP kəmərini seçdiyi-
ni rəsmən açıqlayıb. Boru kəmərinin 
ümumi uzunluğu 878 kilometrdir ki, 
bunun da 550 kilometri Yunanıstan 
ərazisini, 215 kilometri Albaniyanı, 
105 kilometri Adriatik dənizini, 8 
kilometri isə Cənubi İtaliyanı əhatə 
edəcək. Boru kəmərinin ən yüksək 
nöqtəsi Albaniya dağlarında (1800 
metr), ən aşağı hissəsi isə (820 metr) 
dənizin dibində olacaq.

İtaliya İqtisadi İnkişaf Nazirliyi 
tərəfindən Avropa Komissiyasına 
göndərilmiş Energetika və iqlim 
üzrə İnteqrasiya edilmiş Milli Plan 

Layihəsinin məlumatına görə, TAP 
2020-ci ildə istifadəyə veriləcək.

“Cənub Qaz Dəhlizi” Məşvərət 
Şurasının bu il fevralın 20-də Ba-
kıda keçirilən növbəti toplantısında 
Prezident İlham Əliyev demişdir: 
“Transadriatik boru kəmərinin inşa-
sında da böyük irəliləyiş var. Ötən 
ilin fevral ayında şura qarşısında 
çıxışımda TAP-ın hazırlığının 67 faiz 
səviyyəsində olduğunu qeyd etmiş-
dim. İndi isə son göstəricilərə görə 
bu rəqəm 87 faizdir. Yəni bir ildə biz 
böyük irəliləyişə nail olmuşuq, işlər 
uğurla gedir və ümidvaram ki, gələn 
il biz yeni nəticələr haqqında danışa-
cağıq”.

TAP-ın qəbul terminalını “Snam 
Rete” qaz şəbəkəsi ilə birləşdirən 
interkonnektor tikintisi layihəsinin 
həyata keçirilməsi üzrə işlər 2019-cu 
il yanvarın 12-də başlanacaq.

“Snam-TAP” layihəsi TAP boru 
kəmərinin qəbul terminalını İtaliya-
da “Snam Rete” qaz şəbəkəsi ilə 
birləşdirəcək 55 kilometrlik interkon-
nektor tikilməsini nəzərdə tutur.

Albaniya KİV-lərinin verdiyi 
məlumata görə, bu ölkə TAP-ın qo-
runması layihəsi üçün avadanlıqdan 
müvəqqəti istifadə edilməsi barədə 
qərarı bəyənib.

Məlumatda deyilir: “Albaniya 
hökuməti Berat, Skrapar və Fiyeri 
regionlarında çayların məcrasından 
çıxmasının qarşısını alan və TAP-ın 
qorunmasını təmin edən bəndlər tikin-
ti layihəsinə aid torpaq sahələrinin 
müvəqqəti özgəninkiləşdirilməsi və 
istifadə edilməsi barədə qərarı təsdiq 
edib”.

Qeyd edilir ki, torpaq sahələrinin 
və daşınmaz əmlak obyektlərinin 
sahiblərinə tam həcmdə kom-
pensasiya ödəniləcək. Bu torpaq 
sahələrindən və daşınmaz əmlak 
obyektlərindən bir il ərzində istifadə 
ediləcək.

TAP kəmərinin ilkin gücünün ildə 
10 milyard kubmetrə bərabər olması 
və gələcəkdə onun daha da artırılma-
sı planlaşdırılır.

Üç il əvvəl təməli qoyulan kəmərin 
tikintisi həmin vaxtdan indiyədək 
ahəngdar davam edir. 2009-cu ildən 
bəri aparılan dizayn və mühəndislik 
işləri də daxil olmaqla, layihənin ümu-
mi dəyərinin 4,5 milyard avro təşkil 
edəcəyi nəzərdə tutulur.

V.BAYRAMOV, “Xalq qəzeti”

Gənclər cəmiyyətimizin 
aparıcı qüvvəsidir

Gənclərin hərtərəfli 
inkişafı ölkənin so-
sial-iqtisadi, elmi və 

mədəni inkişafı ilə sıx əlaqədədir, 
dövlətin qlobal rəqabətə davam-
lılığının, milli təhlükəsizliyinin 
vacib şərtlərindəndir. Buna görə 
də, dövlət gənclərin öz bilik və 
bacarıqlarının səmərəli şəkildə 
reallaşdırılması üçün çoxşaxəli 
siyasət həyata keçirir. Müa-
sir Azərbaycan dövlətində də 
gənclər siyasəti uğurla davam 
etdirilir. Bu gün gənclərimiz 
Azərbaycanın hərtərəfli inki-
şafında yaxından iştirak edir, 
ölkəmizin gələcəyi uğrunda 
inamla addmlayırlar.

Azərbaycan Turizm və Menecment 
Universitetində ali təhsil müəssisəsinin 

elm və innovasiyalar şöbəsinin 
təşkilatçılığı ilə “İdarəetmədə multikul-
tural dəyərlər” mövzusunda doktorant, 
dissertant və müstəqil tədqiqatçıların IV 
respublika elmi konfransı keçirilib. 

TAP boru kəmərinin 
tikintisi uğurla davam edir 

Layihənin reallaşdırılmasına 
başlandığı vaxtdan 3 il keçir

Transadriatik boru 
kəməri (TAP) layihəsi 
Azərbaycanın “Şahdəniz” 

yatağından və digər Xəzəryanı 
mənbələrdən hasil olunan 
qazın Avropaya nəqlini texniki 
cəhətdən etibarlı, rentabelli 
və kommersiya tələblərinə 
cavab verən şəkildə həyata 
keçirə biləcək yeganə marş-
rutdur. TAP-ın təməli 2016-cı 
il mayın 17-də Yunanıstanın 
Saloniki şəhərində qoyulub. 
Təməlqoyma mərasimində 
Azərbaycanın, Yunanıstanın, 
ABŞ-ın, Albaniyanın, İtaliyanın, 
Türkiyənin, Gürcüstanın, Bolqa-
rıstanın yüksək vəzifəli şəxsləri, 
Avropa Komissiyasının və kon-
sorsiuma daxil olan şirkətlərin 
səlahiyyətli nümayəndələri 
iştirak ediblər.


